
1.0.

Noel Galea
Sindku

INTRODUZZJONI U ANALIZI TAS-SITWAZZJONI

Matul is-sena li ghaddiet, irnexxielna nwettqu holma li kienet ilha tberren f’ras hafna Mqabbin. Din li jkunu
asfaltati it-toroq tal-Imgabba. Dan seta’ jsir wara li rnexxielna nikkwalifikaw fi progett pilota inawgurat mill-
Gvern Centrali ftit tas-snin ilu. L-ahhar ftit toroq li twettqu kienu dawn: Triq il-Murselli, Triq is-Saljatura, is-
Service Road fi Triq il-Konvoj ta’ Sta Marija bejn Pjazza Gublew tad-Djamanti u Triq in-Nazzarenu, Triq
Hal Kirkop, Triq iz-Zurrieq u Pjazza Gublew tad-Djamanti. F’din il-pjazza zewwigna progett tal-Unjoni
Ewropeja flimkien ma dan il-progett pilota. B’wiehed irnexxielna npoggu medda kbira ta’ pavimentar fejn
kienet kostruwita mill-gdid ir-roundabout kif ukoll il-gnien li hemm f’dawn l-inhawi, u bl-iehor se niksu bit-
tarmak din it-triq arterja.

Intant biex seta’ jsir dan kollu kellna nidhlu fi spejjez kbar sabiex nahsbu ghall-ilma tax-xita fejn dan gie
devjat minn gandott biex irnexxielna nghadduh ‘I isfel. Fil-passat Triq iz-Zurrieq kienet aktar tixbah banju
bl-ilma gieghed milli haga ohra.

Matul is-sena li ghaddiet kellna nidhlu fi spejjez biex ghalagna diversi plots bil-fence halli dan ma jibqghux
ikunu ta’ nkonvenjent ghall-pubbliku peress li s-sidien ma kienux maghrufa.

Mill-att so¢jali, kellna x-xorti sabiex ninvestu fil-librerija pubblika halli nkomplu nzidu fil-popolarita’ taghha
u specjalment it-tfal jisselfu aktar kotba, peress li din tinsab fl-Iskola Primarja. Dan minkejja xi ftit skossi
bil-bidla iminenti tal-librar. Matul is-sena li gejja be hsiebna ninvestu f’aktar kotba u taghmir iehor bhal
xkaffar biex nilhqu mal-aspettativa tal-pubbliku.

Tard matul is-sena irrezenjat il-clerk u kellna nifthu l-applikazzjonijiet u naghmlu l-intervisti biex issa
minflok Mersia Mackay ghandna lil Kylie Fenech, bid-differenza illi 1-Kunsill Lokali tal-Imqabba iddec¢ieda
illi jimpjegaha full time.

Sadanittant bgajna norganizzaw diversi attivitajiet socjali u kulturali billi organizzajna ghal sena ohra I-
attivita’ nazzjonali kulturali bl-isem L-Tmgabba mal-Medda taz-Zmien. Ghal dan il-Gvern Centrali ghadda
refuzjoni lill-Kunsill Lokali tal-Imqabba biex itaffielna ftit mill-ispejjez.

Kien stabbilit ukoll programm ghal Jum 1-Imqabba u fih ittellghet is-serata Gieh -Imqabba wara li tard fis-
sajf infethu n-nomini biex ikunu maghrufa dawk interessati. Fl-istess sala tal-iskola fejn kienet imtella’ din
is-serata, gie organizzat kun¢ert minn grupp ta’ studenti Zvedizi kif ukoll il-party tat-tfal tal-Milied.

Wahda mill-akbar bidliet li sehhet matul din is-sena li ghaddiet kienet dik illi inqata’ I-gbir ta’ skart organiku
meta ged jingabar minn wara I-bibien tan-nies, l-iskart separat. Dan b’zieda ta’ servizz ta’ ta’ bring-in-sites li
ghandna f’diversi irkejjen li hawn fir-rahal ghall-konvenjenza tac-cittadin.

Jikkumplimenta il-progett ta’ Sit tal-Vizitaturi imsemmi aktar ‘il fuq fi Pjazza Gublew tad-Djamanti, il-
Kunsill Lokali tal-Imqgabba jinsa*b impenjat sabiex kemm jista’ jkun iressaq aktar turisti fir-rahal taghna —
fosthom anke dak lokali. Dan qed naghmlu billi se jkunu illan¢jati itinerarji godda fejn it-turist se jkun jista’
jaghzel hu stess fejn izur minn fuq sit elettroniku li twaqqaf apposta biex jattira dan l-investiment. L-
istakeholders huma l-Awtorita’ Maltija tat-Turizmu, Heritage Malta, kif ukoll il-Knisja 1i ghandha diversi
kappelli imxerrdin fir-rahal taghna maghrufa bhala wayside chapels.

Din il-hidma timliena bil-fidu¢ja sabiex inkomplu nahdmu ghal gid ta’ kulhadd specjalment ir-residenti

taghna li ged jghixu din il-bidla fil-kwalita’

2.1.

2.2,

L-ISTQARRIJA TAL-MISSJONI U L-VALURI

L-ISTQARRIJA TAL-MISSJONI

Inwettqu s-servizzi u nonoraw ir-responsabiltajiet 1i jgorru d-delegi afdati lilna mill-Gvern
Centrali u mill-Imgabbin li eleggew 'l dan il-Kunsill, bl-aktar mod effikaéi, bl-anqas hela ta'
rizorsi possibbli, fil-parametri tal-ligi, bil-limitazzjonijiet ta’ fondi vvutati lilna kull sena
skond kif jipprovdi 1-Att tal-Kunsilli Lokali.

IL-VALURI
[l-valuri li jhaddan il-Kunsill taghna huma dawn:

2.2.1.

2.2.2.

2.2.3.

2.24.

2.2.5.

2.2.6.

L-Ilmenti li jikkonc¢ernaw il-lokalita’ ta’ l-Imgabba, madwar mitejn fis-sena,
spe¢jalment dawk 1i jittrattaw ix-xogholijiiet statutorji tal-Kunsill, jinghataw 1-
importanza li tixhirqilhom halli nsolvu minnhom l-akbar ammont, fl-igsar hin. L-
ilmenti huma 1-polz tar-residenti u minnhom wiehed ikollu ideja fuq kif inhu sejjer
(jigifieri l-performance) i1-Kunsill b’mod generali.

Diskussjoni oggettiva dwar dak kollu li jikkonc¢erna l-lokalita’ taghna bhal kuntratti,
ilmenti, proposti, xoghol li jkun gieghed isir mil-Gvern Centrali spe¢jalment fir-rahal
taghna u dak kollu li jkun elenkat mill-korrispondenza kollha (li nir¢ievu u nibaghtu),
minn seduta ghall-ohra. Fejn tinhass il-htiega, il-Kunsill jinforma b’avvizi fid-djar u
jikkomunika permezz ta’ lagghat pubbli¢i, notice board, web site u 1-e-mail.

It-trasparenza fil-proceduri ta’ hrug ta’ l-offerti (fenders) u stimi (quotations) hija
vitali biex tinbena fidu¢ja fina fost il-pubbliku. Il-kunfidenzjalita’ u t-trasparenza
tinzamm sa l-ahhar (adjudication stage) u d-decizjoni tal-Kunsill issir pubblika meta
tkun tidher fin-notice board u wkoll esebita fis-sit elettroniku tal-Kunsill. B’dan il-
mod inkabbru 1-fidu¢ja ta¢-¢ittadin, b’referenza specjali ghall-fornituri taghna. Illum
il-gurnata dawn l-avvizi ged jidhru fis-sit elettroniku ghal aktar accessibilita’ minn
kulhadd.

L-Adécessibilta’ tal-Minuti tas-seduti tal-Kunsill fi Zzmien jumejn minn mindu jkunu
approvati, ghall-uzu ta’ 1-ghaqdiet tar-rahal, entitajiet u persuni ohra, spe¢jalment mis-
Socjetajiet Muzikali fuq is-sit elettroniku tal-Kunsill, hija pedina mportanti ghat-
trasparenza, u wkoll biex l-attivitajiet li jkunu ged jigu mhejjija ma jahbtux flimkien.
Dan ged isir billi I-minuti jkunu disponibbli u a¢cessibbli ghal kulhadd, halli dawk
kollha kon¢ernati jkun jafu x’qed isir fir-rahal taghna. Dawn ikunu jistghu jinqraw
minn bosta nies u minn kull min hu nteressat, mill-kumdita’ ta’ daru stess permezz
tal-web site u e-mails 1i jintbaghtu.

Nidhlu bhala siehba ma’ Kunsilli Lokali ohra biex inkunu aktar cost-effective fil-
hrug ta’ offerti halli ma jkunx hemm duplikazzjoni tax-xoghol u hafna mix-xoghol
amministrattiv jinqasam bejn is-Segretarji Ezekuttivi tal-lokalitajiet. Issa ilna ghal
diversi snin nohorgu offerti komuni fosthom dak tal-gbir ta’ l-iskart li prezentement
gieghed bi shab mal-Kunsill Lokali ta’ Hal Safi. Qieghdin imsiehba fir-Regjun tan-
Nofs-in-nhar ma numru kbir ta’ Kunsilli Lokali ohra u x-xoghol jirrigwardja l-infurzar
tal-ligijiet kif ukoll 1-illuminazzjoni tat-toroq.

Nippreservaw, inzommu u ntejbu dak kollu li huwa pubbliku, storiku, ta’ nteress
naturali, kulturali u fuq kollox li jaghtina l-identita’ taghna bhala rahal. Ma’ dan
irridu nzidu l-uniku rizorsa naturali 1li tinsab f’Malta, u 1li tinstab f ammonti
konsiderevoli fl-Tmgabba — il-Gebla tal-Franka. Il-Kunsill ghandu jibqa’ jkabbar 1-
gharfien u jippromwovi is-sbuhija ta’ dan ir-rizors li issa huwa limitatissimu, ghall-gid

2.2.7.

2.2.8.

2.2.9.

2.2.10.

2.2.11.

ta’ l-industrija tal-kostruzzjoni u fl-ahhar mill-ahhar tal-pajjiz kollu. Dan qed
naghmluh bil-fatti peress sahansitra b’monument ta’ natura kapitali sostanzjali li sar
fl-Imqabba, sar bil-gebla tal-franka u hafna mit-fokens tal-Kunsill Lokali Mqabba 1i
rregala matul dan l-ahhar snin, kienu skolpiti mill-gebla tal-franka mill-bravu
zaghzugh Imqabbi, is-Sur Anthony Farrugia. Ghandna nibqghu naghtu pariri siewja
f’dak 1i hu zvilupp bhalma ghamilna fil-Pjan Lokali ghan-Nofs in-Nhar ta’ Malta u
dwar skemi ta’ reklamazzjoni ta’ barrieri estinti li hemm il-possibilita’ li jimtlew bl-
iskart maghruf ahjar bhala Construction and Demolition Waste (C&D Waste). Dan
diga ged naghmluh billi nkunu prezenti fil-Board Meetings 1i jigu organizzati mill-
MEPA kull meta jkun hemm proposta f’dan is-sens, kif ukoll il-Public Hearings.

Nippromwovu t-turizmu billi nqgajmu kuxjenza pubblika inter/nazzjonali dwar I-
apprezzament u l-htiega tar-restawr ta’ bini u monumenti stori¢i. Sibna li l-progett ta’
restawr li sar fuq medda ta’ snin mill-Kunsill Lokali Mqgabba, fuq I-Isptar il-Qadim,
fuq l-istatwa ta’ San Frangisk u fuq is-salib tal-hagar fil-Pjazza tar-rahal; kif ukoll dak
li sar permezz ta’ 1-ghajnuna ta’ dak iz-zmien il-Ministeru tar-Rizorsi u Infrastruttura
fuq il-Kappelli ta’ Santa Katerina, San Bazilju u San Mikiel, kienu pass fid-direzzjoni
t-tajba biex nilhqu 1-miri taghna. Jinhtieg li nahdmu aktar f’dan il-qasam spec¢jalment
fuq il-kappelli, ni¢e¢ u torrijiet li ghandna mar-rahal kollu u li jinhtiegu restawr.
Permezz tal-haddiema tal-IPSL irnexxielna nirrestawraw parti kbira mill-binja tal-
Kunsill.

II-Konsultazzjoni diretta ma’ periti u esperti (Contract Manager) mqabbda mill-
Kunsill, ma’ Dipartimenti tal-Gvern, korporazzjonijiet, awtoritajiet u entitajiet ohra
Governattivi, hija pedina ohra mportanti ghas-success fit-twettieq tal-hidma taghna.
Permezz ta’ dan ix-xoghol hekk mil-qrib ma’ Ministeri u Dipartimenti ohra, nistghu
nuzaw ir-rizorsi kollha taghna fil-milja taghhom. Din il-konsultazzjoni kienet
predominanti fil-kaz ta’ bosta progetti bhal dak ta’ kostruzzjoni ta’ Gnien Tfal ir-
Rahal fejn ikkollaborajna mil-qrib mal-Gvern Centrali ghall-gid komuni tar-rahal
taghna. Konsultazzjoni ohra kienet importanti fil-kaz ta’ l-immanigjar tat-traffiku fi
Triq Valletta fil-progett tal-kisi mill-gdid tat-triq, kif ukoll fil-progett ta’ Triq tas-
Sejba fejn kien hemm public private partnership. Issa wkoll ninsabu f’fazi mportanti
fejn bil-kollaborazzjoni tal-Gvern Gentrali se niksu bit-tarmak it-toroq kollha tar-rahal
fi progett pilota.

Is-Servizz kontinwu ta’ l-infurzar tal-ligijiet b'risq il-komunita’ kollha. Aktar
dixxiplina fit-toroq spec¢jalment fis-sewqan u I-parkegg kif ukoll ir-responsabbiltajiet
tal-pedestrian, aktar ma jmur, aktar dejjem qed jinhass, grazzi ghal sistemi moderni ta'
hlasijiet ta’ kontravenzjonijiet bil-hidma tar-Regjun u 1-Gwardjani Lokali. F’dan il-
gasam qed titwettaq dak propost fir-riforma fejn lir-rwol tal-Joint Committees issa
spi¢ca u x-xoghol jged isir mir-Regjuni — fil-kaz taghna dak tan-Nofs-in-Nhar.

Ma’ dawn irridu nsemmu x-xoghlijiet an¢illari bhalma huma I-permess tal-
Gwardjan mal-kuntratturi sabiex jaghlaq triq temporanjament minhabba uzu ta’
crane jew makkinarju goff iehor, kif ukoll id-diversi permessi bhalma huma dawk ta’
l-iskips, kiosks, xoghlijiet ta’ thaffir ta’ trinek fit-toroq, kif ukoll l-applikazzjonijiet
sabiex jinghalqu t-toroq minn Gwardjani Lokali minhabba xoghol privat li jkun
jinhtieg i jsir.

Nissiehbu mal-Gvern Centrali fil-politika ta’ l-e-government billi nippromwovu u
nassistu persuni li jkunu jridu jirrikorru ghal applikazzjonijiet on-line fuq il-portal tal-
Gvern. Servizzi ohra offruti mill-uffi¢¢ju taghna huma dawk tal-facilita’ ta’ 1-internet
mill-Internet Centre tal-Kunsill. Qed nibqghu inzommu ruhna aggornati fil-politika

tal-Gvern ghaliex minn zmien ghal Zmien il-portal thesmartisland qed tkun pedina
importanti biex 1-ICT tkun aktar a¢¢essibbli minn kulhadd.

Inzommu lir-residenti nfurmati permezz ta’ pubblikazzjoni fil-forma ta’ fuljett
(newsletter) issa kull xahrejn billi jitgassam f’kull dar fejn ninkludu rendikonti
finanzjarji. Servizzi ta’ taghrif importanti ta’ natura geografika, storika u antika ohra
huma dawk li toffri 1-web-site specjalment ghall-istudenti li jkunu ged iwettqu xi
progett fl-istudju taghhom.

Naghmlu I-parti taghna f’dik li hija hidma so¢jali favur l-anzjani u 1-batuti billi
nipprovdu tilgim kontra I-mard ta’ l-influwenza, noffru hargiet edukattivi socjo
kulturali u divertenti. Dawn il-hargiet gqed ikunu aktar popolari mal-persuni tat-terza
eta’. Nishqu hafna 1i dawn il-hargiet ikollhom bixra edukattiva halli jservu bhala

mezz ta’ taghlim.

Inkunu ¢entru ta’ servizzi one-stop-shop biex il-pubbliku jevita li joqghod jinqala’
minn daru u jahli Zmien prezzjuz biex jingeda. Jekk hu possibbli billi jaghmel uzu ta'
I-Information Communications Technology. Dan qed naghmluh biex inkunu konformi
mal-Politika tal-Gvern Centrali. Huwa mportanti li nkomplu nimxu fuq il-pjanijiet li
ghandu ghalina 1-Gvern Centrali halli nedukaw ‘il-poplu u 1-Qasma Digitali ma tkunx
dagshekk fonda fostna.

Indahhlu I-politika li ‘naghtu l-massimu mir-rizorsi limitati’ li ghandna. Dan ged
nghiduh mhux biss mill-att finanzjarju izda wkoll rigward ir-rizorsi umani li huma 1-
agqwa assi tal-Kunsill Lokali. Dan jghodd mhux biss ghal dawk il-haddiema li jkunu
fl-uffic¢ju, izda wkoll ghall-haddiema li huma assenjati maghna bhal dawk ta’ 1-
Industrial Projects Services Ltd. (IPSL) u dak tal-Community Works Scheme, skema
mhaddma mill-Korporazzjoni tax-Xoghol u t-Tahrig. Dawn il-haddiema huma
persuni bi snajjiet specjalizzati (tal-IPSL imharrga fuq il-hadid li gejjin mit-Tarzna ta’
Malta) wara li kien sar l-ezer¢izzju tar-ristrutturar fl-istess azjenda. II-Kunsill ged
juza dawn il-haddiema f’xoghlijiet ta’ manutenzjoni. Dawn ged jaghtu kontribut
siewi hafna billi ged ikunu flessibbli kemm jistghu f”hidmiethom.

Inkunu Centru ta’ Taghlim. Matul dawn l-ahhar snin, i¢-Centru tal-Kultura I-Isptar
il-Qadim geda zewg irwoli mportanti. L-ewwel wiehed hu li jkun post ta’ wirjiet
kulturali mhux biss dawk imtella’ mill-Kunsill, izda wkoll dawk originati minn xi
entita’, socjeta’, ec¢. It-tieni rwol li geda dan il-post kien li saru diversi korsijiet ta’
taghlim. Dawn kienu fit-taghlim baziku tal-Lingwa Maltija u Ngliza, fid-dixxiplina
tal-Karate, tal-Arti, fid-Drama u taghlim fl-uzu tal-Computer. Dan kien possibbli bl-
involviment ta’ kumpaniji privati u dipartimenti tal-gvern bhalma huma d-Dipartiment
ta’ 1-Edukazzjoni.

3.0. L-GHANIJIET, IR-RIZULTATI MISTENNIJA U L-ISTQARRIJA

3.1. OGGETTIVI GHAL QASIR ZMIEN U RIZULTATI MISTENNIJA (2012)

L-GHANILJIET

IR-RIZULTATI MISTENNIJA

Kisi ta’ Toroq (mhux godda)

Dixxiplina

Librerija Lokali

Ix-xogholijiet ta’ tqeghid ta’ mains godda ta’ I-
ilma u Il-house connections godda ghad-djar
kumplimentari bit-tqeghid ta’ earth electrodes
f’kull dar jassigura xoghol li jrendi ghal tul ta’
snin. Dan jghodd ghax-xoghol li se jsir fil-futur,
ta’ kisi ta’ toroq bit-farmac bil-Gvern Centrali
jallokalna fondi specifikament ghal dan il-ghan.
[l-korporazzjonijiet fosthom dik tas-Servizzi ta’ I-
Ilma (WSC), ged jikkollaboraw f’dan il-qasam
billi jaghmlu tajjeb ghall-materjal filwaqt 1i I-
Kunsill jidhol ghall-hlasijiet tal-fattura (x-
xoghol).

Bl-introduzzjoni tal-Gwardjani Lokali, nagsu I-
abbuzi ta’ ksur ta’ ligijiet tat-traffiku u
kontravenzjonijiet ta’ skart (/itter). Tinhass ukoll
aktar dixxiplina fit-toroq taghna, minkejja li 1-
operat tal-Gwardjani ghadu kontroversjali fost il-
poplu li kien dara I-laxkezza ta’ 1-imghoddi. Mis-
sena 2004, il-Gwardjani Lokali inghatalhom 1-
inkarigu 1i jaghmlu l-iskizz li jkun mehtieg meta
jkun hemm xi kolluzjoni stradali. Dan ma
japplikax f’kaz li jkun hemm involut xi persuna li
tkun tinhtieg assistenza medika (feruta) u jew
issir hsara f’terzi. L-iskizz u r-rapport jghaddi
elettronikament lill-kumpaniji ta’ I-
assikurazzjoni. F’kaz li 1-licenzja u d-dokumenti
ta’ l-assikurazzjoni ma jkunux fil-pussess tas-
sewwieq involut dawn jintbaghtu permezz ta’ fax
lill-Kumpanija tal-Gwardjani Lokali mil-Kunsill
Lokali Mgabba.

Mill-2006 ‘1 hawn il-Gwardjani Lokali dahlu
responsabbli mid-dixxiplina ambjentali fit-toroq
urbani. Nittamaw li b’hekk inkunu ged intaffu xi
ftit mill-ispejjez dejjem telghin tat-tindif,
ninkoraggixxu akar is-separazzjoni ta’ l-iskart u
fuq kollox ikollna r-rahal taghna aktar nadif.

Qed ingawdu mil-facilita’ tal-
kompjuterizzazzjoni offruta lil-lokalita’ taghna
propju fil-Librerija Lokali ta’ 1-Imgabba. Fuq
kollox hemm interess sabih fis-self ta’ kotba li
jkunu disponibbli f’libreriji lokali ohra. Minn
informazzjoni li ghandu 1-Kunsill jirrizulta 1i s-
self ta’ kotba zdied grazzi ghas-sieghat zejda li
ged jaghmel tajjeb ghalihom il-Kunsill bil-ftuh
tal-librerija darbtejn ohra fil-gimgha. Permezz ta’
donazzjonijiet li rnexxielu jakkwista 1-Kunsill,

E-Government

Uzu ta’ I-Isptar il-Qadim

Partecipazzjoni aktar mill-Pubbliku

Kultura u Wirt Storiku

irnexxielna nkabbru I-kollezzjoni tal-kotba li
huma disponibbli ghal pubbliku fuq l-ixkafef tal-
librerija li issa tinsab fl-Iskola tal-Imgabba anke
wkoll ghall-uzu tal-istudenti.

Qed isir xoghol ta’ titjib fuq is-servizzi ezistenti li
ged jinghataw mill-Kunsill Lokali f’dak kollu li
ghandu x’jagsam ma’ servizzi offruti mid-
Dipartimenti tal-Gvern.  Infatti il-Gvern hu
kommess li jgholli l-kwalita’ tal-hajja tal-Maltin
billi jisfrutta t-teknologija ta’ l-informatika u 1I-
komunikazzjoni fis-sens wiesgha taghha biex
isahhah 1-ekonomija, jikkreja l1-impjiegi, jassigura
ekwita’ socjali u jizviluppa l-edukazzjoni. II-
Kunsill taghna bi hsiebu jkun minn ta’ quddiem
biex ma jibgax lura minn dak li hu ta’ gid ghall-
poplu Mqabbi.

Fis-snin 1li ghaddew rajna kif wiehed jista'
jaghmel l-ilment, jistagsi ghal aktar informazzjoni
dwaru u jaghmel suggeriment 24 siegha kuljum, 7
ijjiem fil-gimgha permezz ta’ l-internet. Dan sar
fl-isfond ta’ l-inawgurar ta’ servizzi ohra ta’
hlasijiet tac¢-c¢itazzjonijiet on-line. Tejjibda 1-
access bl-introduzzjoni ta’ WI-FI fl-inhawi tal-
bini muni¢ipali, Binja Sptar il-Qadim kif ukoll fi
Gnien Tfal ir-Rahal.

Dwar dan il-fond, l-isfidi huma kif se naghmlu
aktar uzu tajjeb minn dan il-fond. Dan il-fond
ged iservi ta’ post fejn fih jigu mghallma diversi
hiliet akkademi¢i, dawk fl-artiggjanat, arti u
snajja. Qed iservi wkoll fejn fih jinzammu
esebizzjonijiet temporanji bhal pittura, skultura
kif ukoll fih ged jilga’ persuni f’laqghat u
workshops 1i jsiru spiss, fosthom il-Laqgha
Pubblika Annwali tal-Kunsill Lokali, iljieli
Maltin fejn kellna I-okkazjoni nippromwovu I-
ikel malti wkoll ged isiru popolari mar-residenti.
L-aktar attivitajiet tal-massa kienu dawk bit-
twaqqif ta’ presepju haj kif ukoll wirjiet marbuta
mal-Gimgha Mgqaddsa  bl-involviment  tas-
socjetajiet tal-banda.

II-hidma volontarja  ghandha tinghata I-
importanza mhux biss mill-kunsillieri 1i jahdmu
wkoll b’mod volontarju, izda wkoll mill-pubbliku
li ghandu jirrikonoxxi dan il-fatt u jippartecipa
f’Kumitati tal-Kunsilli u f’lagghat pubbli¢i. Nafu
li hawn rizorsi kbar u bhal dejjem, irridu naghrfu
kif se nisfruttawhom ghall-gid tal-komunita’
taghna lIkoll.

Qed nitolbu sabiex jinfetah il-Katakombi tal-
Mentna sabiex kull min hu nteressat, ikun jista’
jzuru. Irridu nsibu l-mezzi halli dan il-post uniku
jitgawda mill-pubbliku. Be hsiebna nahdmu halli
postijiet ohra stori¢i jkunu aktar milhuqa mill-
pubbliku. Dawn huma 1-Kappelli ta’ Santa

Edukazzjoni u Awareness

Tiswijiet u Manutenzjoni ta’ Lampi tat-Toroq

Hlas ta’ Licenzji u Kirjiet tal-Gvern

Soluzzjoni ghall-ilma tax-xita li jingabar fit-toroq

Katerina, dik ta’ San Bazilju u San Mikiel.
Napprezzaw hafna il-fatt li dik tad-Duluri ged
tkun  miftutha kull jum ghall-adorazzjoni
Ewkaristika u fl-istess hin biex titgawda aktar.

Jibqghu jsiru korsijiet ta’ taghlim, bhalma saru fl-
uzu tal-computer, ganutell, par¢mina, monasteru,
parental skills tat-tpengija u dak ta’ l-ewwel
ghajnuna (first aid). Ghandna nkomplu ninvolvu
l-privat halli ninkoraggixxu ‘1 kulhadd jaghti
sehmu fit-taghlim bhalma kien Il-esperiment li
rnexxa fit-taghlim tal-computer fil-lokalita’
taghna stess.

Dan ged isir b’koperazzjoni ma’ Kunsilli Lokali
ohra permezz ta’ kuntratt komuni fejn dhalna
ghad-delega tal-manutenzjoni tal-lampi tat-toroq.
Dan qed isir biex tonqos il-biza’ spe¢jalment fost
l-anzjani, noffru aktar sigurta’ fit-toroq ghall-
pedestrians u s-sewwieqa u fuq kollox jitjieb ir-
response time halli jkun hemm inqas dewmien fit-
tiswijiet tal-lampi tat-toroq. Nistghu nghidu li din
kienet devoluzzjoni esperimentali li rnexxiet
ukoll fuq bazi lokali issa afdata f’idejn ir-Regjun
tan-Nofs-in-Nhar biex toktor is-sigurta’.

Tajna sehemna fid-devoluzzjoni ta’ licenzji ohra
inkluz dawk tal-hwienet. Dawn il-licenzji
jithallsu mill-Munic¢ipju stess u jikkonsistu
f’dawk il-licenzji maghrufa bhal tal-hawkers li
huma pagabbli lid-Dipartiment tal-Kummerc¢. Ma
rridux ninsew il-licenzji 1-ohra pagabbli lill-
Awtorita’ Maltija tat-Turizmu (ghal bars) u 1-
Awtorita’ Maltija tat-Trasport (taxis). Dawn
gabel kienu jigu amministrati mill-Kummissarju
tal-Pulizija.  Hlasijiet ohra 1li ged isiru mill-
Uffic¢ju Municipali huma dawk dovuti lill-
Kummissarju ta’ I-Artijiet ghal kirjiet u gbiela li
ghandu 1-Gvern. Aktar ma l-pubbliku jsir jaf
b’dawn is-servizzi, hu mahsub li aktar se jaghmel
uzu minnhom mill-ufficéju taghna, ghall-
kumdita’ tieghu.

[I-Kunsill ged ihabrek biex isiru xogholijiet ta’
flood relief. L-insistenza tal-Kunsill dwar il-bini
ta’ gibjun addizzjonali fl-inhawi tal-Housing
Estate se tibga’ ssir minkejja kull diffikulta’
finanzjarja li jista’ jkun hemm minn naha tal-
Korporazzjoni ghas-Servizzi ta' 1-Ilma (WSC).
Dan ghaliex huwa inutli li tinvesti f’culverts
bhalma ged naghmlu, meta m’hemmx fejn
jitwassal dan l-ilma. Fis-snin li ghaddew imxejna
pass ‘il quddiem billi 1-Gvern Centrali ikkorega
zball billi wettaq sistema ta’ kanali taht Triq il-
Konvoj ta’ Santa Marija biex johrog Il-ilma ta’
Sqaq 1-Isptar ghall-gibjun. Madankollu toroq li
fl-imghoddi kienu meqjusa bhala postijiet li
jzomm hafna ilma fihom bhal Triq il-Parro¢¢a u

Uzu ahjar mill-barriera tal-Mithna

Tahrig

Professjonalita’ f’Xogholna

Progett tal-Mentna

Triq San Bazilju, dawn ma baqghux bil-problema
wara li 1-Kunsill dahal ghax-xoghol tal-kisi mil-
g¢did. L-ippjanar minn qgabel hu vitali biex jigu
eliminati dawn il-problemi. Sadanittant kollox
huwa mhejji mill-Gvern Centrali sabiex jinbena
gibjun Zzghir iehor biex jilga’ I-ilma tax-xita ta’
toroq li issa nbnew. Dawn huma Triq Ganni
Darmanin, Triq Xandru Farrugia, Triq Monsinjur
Alfons Caruana u Triq il-Franka, Triq il-Hajt tal-
Matla u Trig Dun Anglu Mallia.

Progett pilota, fuq bazi regjonali gie mfassal mill-
Periti  tal-Kunsill b'kollaborazzjoni ma’ 1-
ghalliema u t-tfal ta’ I-Iskola Primarja Mqgabba
biex l-ambjent jigi kkonvertit f’field work area.
Minghajr ma jkun hemm interventi diretti fuq 1-
ambjent biex ma jkunx hemm disturb fuq il-flora
u l-fawna. Dan il-post se jkun sit fejn jistghu
jithawlu aktar sigar u jsir studju ambjentali minn
studenti ta’ l-iskejjel tar-regjun. Dan il-post
jinhtieg fondi kbar biex jigi reklamat, izda zgur li
art ta’ gies bhal dan mhux ta’ min tibga’ mitluga
meta facilment tista’ tintuza ghall-gid ta’ kulhadd
spec¢jalment ghal skop edukattiv.

Ghal dan il-ghan, il-Kunsill ged jaghmel hiltu
kollha u be hsiebu japplika ghal fondi specjali
mill-Unjoni Ewropeja biex jitwettaq il-progett.

B’aktar tahrig spe¢jalment dak immirat lejn I-
impjegati, il-Kunsill ikun qged jibbenefika minn
taghrif dwar is-sistemi 1li juza fix-xoghol tal-
gurnata u biex ikollu aktar kontroll fil-finanzi.
Dan is-suggett hafna drabi jkun il-qofol tad-
diskussjoni dwar l-andament tal-operat tal-
Kunsill. Bla dubju ta’ xejn il-kunsillieri wkoll
ghandhom bzonn aktar taghlim halli jaslu ghal
decizjonijiet ghaqlija mibnija fuq taghrif
empiriku. Il-Kunsill japprezza hafna l-impenn
tal-partiti politi¢i f’dan il-qasam sabiex kulhadd
jibga’ aggornat biex b’hekk namministraw tajjeb
dak kollu 1i ghandna disponibbli, bl-akbar
responsabbilta’.

Bl-uzu tajjeb ta' professjonisti bhalma huma
periti, quantity surveyors, legal advisors,
accountant u ohrajn, inkunu nistghu nippjanaw
ahjar u nilhqu t-targets taghna bl-aktar mod
effettiv.

Nittamaw 1li matul 1-2012 se nkunu ged naraw
progett iehor lest ghal gid tal-Imgabbin. Dan hu
progett li se jattira it-turizmu permezz ta’
Heritage Trail 1i giet zviluppata fit-territorju
taghna. Il-progett iffinanzjat mill-Unjoni
Ewropeja se jkun jinvolvi il-bini ta’ Centru tal-
Vizitaturi li se jinbena fil-fond fejn kien hemm
gnien zghir ghal mistrieh li kien kostruwit diversi

snin ilu minn Monsinjur Alfons Caruana. Dan
jinsab biswit tliet ogbra maghrufa ahjar bhala I-
Katakombi tal-Mentna.

3.0.

3.2

L-GHANIJIET, IR-RIZULTATI MISTENNIJA U L-ISTQARRIJA

L-ISTRATEGIJI

I1-Kunsill minn zmien ghal zmien ihoss i ghandu jirrevedi l-istrategiji tieghu. Dan ghaliex 1-
Informazzjoni Teknologika (I.7.) ged tevolvi b’ritmu mghaggel u ged tidhol mentalita’ aktar
matura fost il-pubbliku u I-kuntratturi. Ta’ min jirrikonoxxi I-fatt li ged jikbru I-
opportunitajiet b’tekniki godda fix-xoghol. Huwa fatt ta’ nkoraggiment kbir, li s-so¢jeta’
tinteressaha u jimpurtaha minn dak kollu li jkun ged jigri madwarha, fosthom il-bzonnijiet tal-
persuni, anke dawk anqas ixxurtjati minnha u bi problemi so¢jali. Jimpurtaha wkoll mill-
ambjent, il-post li ged tghix fih, il-girien u fuq kollox il-hidma tal-Kunsill Lokali Mqabba.

L-ISTRATEGIJI WZATI HUMA DAWN:

3.2.1 Innagsu l-ilmenti billi ninvolvu l-pubbliku fit-tfassil tal-pjanijet (planning stages)
spe¢jalment meta jkunu ged jitfasslu I-Estimi Finanazjarji. B’hekk nevitaw konfronti
diretti li m’huma tajbin ghal hadd, u nkunu ged nippjanaw b’vizjoni fejn ikunu jistghu
jigu identifikati problemi minn gabel.

3.2.1 Inzommu t-trasparenza biex toktor il-fidu¢ja fina tal-kuntratturi, pubbliku u kull min
ikollu x’jagsam maghna, fix-xoghol Municipali.

3.2.2 Insahhu t-team work biex tinholoq aktar ghaqda fost il-Kunsillieri, impjegati, il-
haddiema ta' 1-IPSL, Community Works Scheme, Works Managers, Ko-ordinaturi,
membri tas-Sotto Kumitati, kazini tal-banda, politi¢i, sportivi, ghaqdiet religjuzi,
pulizija, u I-pubbliku, li jkun irid jivvolontarja ruhu li jwettaq xi servizz.

3.2.3 Sorsi godda ta’ dhul finanzjarju. Ghalkemm is-servizz ta’ Gwardjani Lokali mhux
gieghed hemm biex ikun hemm mezz iehor ta’ dhul permezz tal-multi, (fil-kaz tal-
Imgabba ged nissussidjaw minn fondi ohra din id-delega) il-Kunsill jista’ johloq aktar
dixxiplina fit-toroq filwaqt li jigi ntrodott servizz sostenibbli. Ghalhekk hemm bzonn
urgenti li noholqu mekkanizmu li jizgura bilan¢ bejn il-hlasijiet li hemm bzonn biex
jithallsu kemm is-servizz tal-Gwardjan Lokali kif ukoll tat-Tribunal Lokali vis a vis il-
hlasijiet minn ¢itazzjonijiet.

3.2.4 Insahhu aktar il-Customer Care fi hdan l-istess Kunsill u nkunu mghammra ahjar biex
naghtu servizz dejjem itjeb b’affarijiet bazi¢i bhal (nahsbu li hemm bzonn) Bar-Code
Reader Machine, biex jithallsu b heffa akbar ¢itazzjonijiet, kirjiet, ec¢. Ovvjament 1-
esperjenza mil-haddiema hija ta’ kontribut lejn dan il-qasam tal-Customer Care u 1-
pubbliku gieghed dejjem jersaq aktar lejna minghajr ma jkollu 1-bzonn 1i jitla’ t-tarag
minn kemm ilna li ftahna uffi¢cju isfel.

3.2.5 Intejbu l-performance ta’ l-ufficcju billi nizviluppaw mekkanizmu (software) u
sistemi ohra biex ma jibqax dagshekk time-consuming 1i wiehed imur jiddepozita 1-
flus fil-Bank, spec¢jalment fondi li ma jkunux jappartjenu lilna. Wiehed irid
jikkonsidra 1i f’uffi¢¢ju zghir bhal taghna, jekk ikun hemm xi hadd bis-Sick /Vacation
Leave, bil-fors irid jinghalaq l-uffic¢ju sabiex wiehed imur fil-queue il-bank
jiddepozita. Dan minkejja li f’diversi rapport mill-udituri taghna jissemma 1-bzonn li
mmoru niddepozitaw il-flus il-bank, b’aktar frekwenza.

3.2.6 Insibu mezzi kif innagsu x-xoghol tal-Back Office u nikkoncentraw aktar fuq il-
klijenti taghna. Dan jista’ jkun possibbli b’taghmir (information systems) aktar
aggornat u li jahdem b’heffa akbar.

4.0. ANALIZI TAL-HIDMA TAL-KUNSILL

4.1. L-ORGANIZZAZZJONI
Din hija l-istruttura li biha ged jahdem il-Kunsill.

UFFICCJU

Segretarju Ezekuttiv u Mpjegati

PUBBLIKU

Residenti, Kuntratturi, Ghaqdiet Volontarji, Fornituri,

Dipartimenti, Korporazzjonijiet

4.0.

4.2.

ANALIZI TAL-HIDMA TAL-KUNSILL

ATTIVITAJIET GENERALI

I1-Kunsill Lokali Mgabba issa ilu mwaqqaf ghal dawn l-ahhar tmintax-il sena. Ghandna storja
li minnha tghallimna, evolvejna, u sahansitra irrivedejna u rrangajna dak li kien inqas tajjeb,
ghall-benefi¢¢ju ta’” kulhadd.

4.2.1.

4.2.2.

4.2.3.

4.24.

MANUTENZJONI

Spiza 1i qed tassorbi fondi konsiderevoli, hija dak tal-Manutenzjoni tat-Toroq u tal-
Bankini. Din bazikament tinkludi 1-patching tat-toroq. Ghalkemm ikollna ideja ta'
x'se jintefaq, f’din it-tip ta' manutenzjoni, li trid issir fil-hin, bi dritt lejn il-pubbliku,
biex nassiguraw sigurta' fit-toroq taghna, kollox jiddependi mill-hsarat, spe¢jalment
tal-maltemp, vandalizmu, in¢identi tat-traffiku, ec¢. Madankollu ged ninvestu wkoll
f’bankini godda u manutenzjoni. Wiehed mil-fatturi li rridu naghtu kaz tieghu huma
it-toqob ta’ l-armar tal-festa li jizdiedu kull sena biex jintramaw bl-armar antarjoli u
fistuni. Dawn jinhtiegu manutenzjoni kostanti biex hadd ma jkorri meta spe¢jalment
I-ghotjien jinfethu bir-roti tal-vetturi.

JOINT VENTURES

It-tishib f'diversi xoghlijiet ma’ Kunsilli Lokali ohrajn certament qed jirrendi tajjeb
hafna. Dan ghaliex ged inaqqas il-cost ta’ l-amministrazzjoni minkejja li gqed ikun
hemm hafna hin dedikat f’tahdidiet twal li jsiru b’mod regolari fil-kaz taghna f’diversi
Munic¢ipji u postijiet ohra. Hafna drabi dawn qed isiru fit-Tribunal taz-Zurrieq (Joint
Committee Law Enforcement System), fil-Kunsill Lokali ta’ Hal Safi (Gbir ta’ Skart)
kif ukoll fil-Muni¢ipju taz-Zejtun (Joint Committee Lamps Devolution)).

IS-SERVIZZI TA’ L-INDAFA

Dawn is-servizzi jinghataw bazikament permezz ta’ dawn il-kuntratti. Kuntratt
ewlieni huwa dak 1i jikkonsisti fil-Gbir ta' -Iskart Domestiku mid-djar. Kuntratt iehor
hu dak tal-Gbir ta’ l-Iskart Goff. It-Tindif tat-Toroq Urbani, it-Tindif tat-Toroq
Rurali, iz-Zamma u 1-Manutenzjoni tal-Gonna Pubbli¢i, u z-Zamma u 1-Manutenzjoni
tal-Latrini Pubbli¢i kif ukoll issa bl-introduzzjoni tal-Bring-in-sites. Dawn jibqghu s-
sinsla tal-funzjonijiet tal-Kunsilli Lokali ghaliex irridu niftakru li 1-ewwel delegi tal-
Kunsilli Lokali kienu propju dawk tas-Servizzi tat-Tindif, filwaqt li ninkoraggixxu
b’kull mod is-separazzjoni tal-iskart. Hafna drabi, dawn is-servizzi nehduhom
foregranted u 1-pubbliku jista’ jkun li ma jaghtihomx I-attenzjoni misthoqqa dags per
ezempju bankina gdida jew xi progett iehor kapitali. Mhux hekk, minn naha tal-
Kunsill. F’dawn is-servizzi ged nonfqu ammont sostanzjali ta’ fondi ghaliex nemmnu
li ghandhom konnessjonijiet diretti ma’ sahhet ir-residenti kif ukoll l-ambjent.
Ghalhekk huma mportanti hafna li jinghataw bl-ahjar mod. Issa ilna wkoll is-snin
noffru servizz iehor — dak tal-gbir ta’ skart bieb bieb, maghruf ahjar bhala package
waste jew tar-ri¢iklar kull nhar ta’ Tlieta. Ahna wkoll involuti wkoll fit-tqassim tal-
boroz ta’ 1-iskart separat li jinghataw kull tant zmien lil kull familja.

IL-HLASIJIET TAL-LICENZJI TAL-HWIENET

Din is-sistema ta’ hlasijiet fil-lokal stess issa saret popolari mmens mas-sidien ta’ 1-
istabbilimenti li ghandna fl-Imgabba. Ghalkemm ir-rahal m’ghandux aktar minn sittin
(60) hanut, (in-numru ta’ licenzji li jithallsu), fl-Imgabba ghandna joperaw bosta
garages li fihom jinhadem xoghol ta’ sengha kbira spe¢jalment dak relatat mal-Gebel
tal-Franka. Hawn naghmlu enfasi specjali ghall-barrieri tal-franka, 1-uniku rizors
naturali li jinstab fi gziritna. Dan jaghtina identita’ bhala r-rahal li ghandu l-akbar
ammont ta’ barrieri tal-franka fi gziritna, u ghandna biex inkunu kburin bih.

4.2.5.

4.2.6.

4.2.7.

L-INFRASTRUTTURA FRAGLI TAGHNA

Bhalma nistghu nimmaginaw, il-barrieri fihom infushom m’humiex dagshekk ta’
ugiegh ta’ ras ghall-Imqabbin daqs kemm huwa t-traffiku goff, jew it-trab itir. Hawn
se nsemmu ftit mill-problemi li 1-Kunsill tal-Imgabba huwa mpenjat biex isolvi bil-
hila tieghu u bil-parte¢ipazzjoni tal-Gvern Centrali u fuq kollox tal-pubbliku. L-enfasi
ged issir fuq it-trakkijiet u 1-moghdijiet taghhom. It-trigat baqghu ta’ l-istess wisa’.
Id-dhul tal-barrieri baqa’ fl-istess post sa minn ghaxriet ta’ snin ilu ‘1 hawn. Izda d-
dags tal-karrijiet li jgorru I-gebel, kiber, u 1-pizijiet tqal ta’ terrapien u t-tragitti, zdiedu
bil-kbir. Dan ged ikisser ta’ kuljum it-toroq tar-rahal, minbarra li ghadna nsibu ‘l min
jabbuza u jghaddi minn toroq li mhux suppost li jghaddi traffiku goff minnhom, bhal
Triq il-Parro¢¢a. Xi kultant dawn il-vetturi jkunu minghajr ghata fuq il-kaxxa u jhallu
trabijiet, nugrufun u hsejjes esagerati li huma nsapportabbli, sa minn gabel ma jisbah.
Fil-passat wiehed mill-aghar inc¢identi, kien dak ta’ sfrundar ta’ saqaf ta’ giebja
mimlija bl-ilma, taht it-trig, bit-taghbija ta’ trakk waqt xoghol ta’ asfaltar mill-istess
Kunsill Lokali. Biex ma nsemmux in-numru ta’ hsarat ta’ mejnijiet ta’ 1-ilma miksura
bl-istess piz esagerat ta’ materjal tal-bini diehel fil-barrieri bhala parti mill-programm
tal-immaniggjar ta’ skart, tal-Gvern Centrali. Insibu wkoll barrieri li m’ghandhomx
il-permessi tal-MEPA biex jintradmu u hemm min ged jabbuza u jitfa’ l-materjal
fihom 1i jista’ jaghmel hsara lill-ilma tal-pjan u lill-ambjent ingenerali. F’certi kazi
intervjeniet il-MEPA stess billi ghalqget 1-ac¢ess. Dan minbarra I-gebel li jinqata’ ta’
kuljum ghall-uzu tal-bini. Il-bini ta’ rotta alternattiva ghal dawn il-vetturi wara I-
iskola f"Tax-Xantin dehret li kienet se tkun is-soluzzjoni gusta fuq xewqet ir-residenti
espressa f’petizzjoni xi snin ilu, izda 1-Kontrollur ta’ I-Ajruport Internazzjonali ta’
Malta, ma qabilx li din issir minhabba s-sigurta’ ta’ l-ajruport f’kaz ta’ xi inc¢ident ta’
l-ajru. Ghalhekk ged nibgghu insostnu li 1-vetturi jkunu konformi ma’ standards
Ewropej sabiex it-taghbijiet jaghmlu 1-inqas impatt fuq it-toroq taghna.

KISI TA’ TOROQ BIT-TARMAC

Minkejja l-problemi ta’ finanzi, il-Kunsill ghadu ghaddej bil-programm tieghu ta’ kisi
ta’ toroq bil-kollaborazzjoni tal-Gvern Centrali fi progett pilota. Inksew diversi toroq,
anke sahansitra bil-Patterned Concrete u ¢angatura. Biex insalvaw propju 1-qalba tar-
rahal, inghalget ghat-traffiku parti minn triq ewlenija — Triq il-Parroc¢c¢a, kif ukoll is-
sena l-ohra, Triq San Mikiel. Dan hu kaz ¢ar ta' kemm qed tinghata aktar importanza
lill-persuni, inkella lit-traffiku. Progetti ohrajn kienu jinkorporaw il-kisi ta' Triq
Mikelang Sapiano kif ukoll l-i¢c¢angar ta’ Triq San Mikiel u Sqaq l-Isptar bil-paving
blocks. F’dan il-post il-progett gie kkumplimentat b’fanali dekorattivi godda li jaghtu
bixra antika lil dawn it-toroq dojoq. Konna mfahhra wkoll ghall-kisi mil-gdid ta' Triq
Santa Katerina, Triq il-Parro¢¢a u sqaq numru 2, Pjazza tal-Knisja, Triq il-Kileb, Triq
San Bazilju, Triq il-Langasa kif ukoll 1-Isqagien taghha, Triq San Innocenzju, Triq
Karmenu Ciantar, parti minn Triq il-Harrigiet, Triq Valletta, Triq 1-Karmnu, parti
minn Triq tas-Sejba, Triq is-Siggiewi, parti mis-Servic Road fi Triq il-Konvoj ta’ Sta
Marija, Triq il-Qattara, Triq I-Imterrqa, Triq id-9 t’ April, 1942 u Misrah il-Fidwa.

EDUKAZZJONI U TAGHLIM

Hadna hsieb ukoll ir-rizorsi umani ta’ dan ir-rahal. Dan ghamilnieh billi kull min ried
kellu l-opportunita’ li jitghallem. Infatti saru diversi korsijiet fil-computer ghat-tfal u
ghall-adulti kif ukoll korsijiet fl-ewwel ghajnuna (first aid), purtieri, ganutell, taghlim
tal-hjata tal-purtieri u tal-lingwa bazika maltija u dik ingliza, parémina, bini tal-
presepji, drama u l-monasteru (sena artistika antika). Qajjimna kuxjenza fost il-
pubbliku billi tajna mportanza lil kull min kien haqqu anke bit-tismija ta' toroq ghall-
persuni li kienu ghamlu xi isem ghar-rahal ta' 1-Imgabba.

F’jum ir-rahal, i¢celebrat fl-ahhar gimgha t’Ottubru ta’ kull sena, jigu mtella’ diversi
attivitajiet mifruxa fuq gimgha shiha. F'dan iz-zmien niehdu hsieb ninvolvlu lil
kulhadd: 1-anzjani, it-tfal, iz-zghazagh u kull min kien dispost li jersaq lejn il-Kunsill.

4.2.8.

4.2.9.

Barra minn hekk ghal dawk li huma dilettanti tal-palk matul dawn I-ahhar snin tellajna
Festival ta’ 1-Arti b’kantanti li ghazlu li jesponu it-talent taghhom anke seza interessi.
Inzammu wkoll lista twila ohra ta’ avvenimenti b’risq ir-residenti Mgabbin, fosthom
zewg edizzjonijiet tal-attivita’ kulturali bl-isem “L-Imqabba mal-Medda taz-Zmien”.
Fil-futur bi hsiebna nkomplu nheggu lill-pubbliku jibga’ " kuntatt maghna permezz ta’
dawn l-affarijiet specjalment dawk sportivi, kulturali, tradizzjonali u so¢jali, kemm
jista’ jkun b’talent Imqgabbi.

RESTAWR

Fil-passat konna nvoluti f’xoghol hafif bhal nghidu ahna r-restawr tas-Salib tal-Hagar
tal-Pjazza li huwa skedat mill-MEPA, kif ukoll dak ta’ l-Istatwa ta’ San Frangisk i
kienet qed titmermer fi Pjazza Gublew tad-Djamanti. Matul is-sena 2003 temmejna
wkoll il-progett ambizzjuz ta’ 1-Isptar il-Qadim. Dan I-Isptar ta’ zmien il-pesta, kien
ilu hafna mitluq u wzat hazin. II-Gvern Centrali wettaq l-ezer¢izzju tad-devoluzzjoni
ta’ l-art billi ghaddih lil Kunsill biex jittrasformah f’sit fejn fih jinzammu diversi
lezzjonijiet, kif ukoll esibizzjonijiet ta’ l-arti. Dan ir-estawr li nvolva lill-Kunsill eluf
kbar ta’ liri u x-xoghol kien wiehed estensiv u kien jikkonsisti fl-issigillar tal-bejt bil-
membrane, bdil ta’ gebel immermer, tpoggija ta’ travi ta’ l-injam flok dawk tal-hadid.
Kien hemm ukoll il-htiega li jissewwew soqfa mgarrfa u tqaxxir tal-gir tal-hitan
kollha u dan gie ttrattat kontra 1-klima xemxija ta’ Malta. Hija l-intenzjoni taghna li
nibqghu nitkellmu mal-Gvern Centrali u naghmlu aktar insistenza sabiex isir aktar
restawr fir-rahal taghna. Matul 1-2007 il-Ministeru tar-Rizorsi u Infrastruttura temm
restawr estensiv fuq il-Kappella ta’ San Bazilju San Mikiel u fuq iz-zuntier tal-Knisja.

IL-CASH OFFICE

Mill-esperjenza li akkwistajna, tajjeb li nkunu nafu aktar (halli nkunu aktar realistici)
dwar dan l-uffi¢¢ju, 1i llum is-servizzi tieghu huma mfittxija ferm mir-residenti. Dan
l-uffi¢¢ju 1i llum jinsab fis-sular t’isfel, ikun miftuh ghas-servizz ta’ kull min jigi fil-
granet kollha tal-gimgha. Minkejja r-rizorsi umani limitati hafna li ghandna, qed
naqdu lil kulhadd b’effi¢jenza liema bhala. Infatti hafna nies jinqdew biss f’inqas
minn tliet minuti biex jaghmlu pagament jew permess minkejja li m’ghandna I-ebda
service charter iffirmat.

Anthony Bonello
Segretarju Ezekuttiv

5.0. IT-TBASSIR DWAR IL-FINANZI U R-RENDIMENT
5.1. Thassir Finanzjarju ghal Tliet Snin
a b c c-b
STIMA STIMA STIMA STIMA
Nru tal-
Kont Deskrizzjoni 2013 2014 2015 2013-2015
© ©) © ©
2 Id-Dhul
0000 Mill-Gvern 249,725.00 252,222.25 254,744.47 746,086.37
0020 [I-Bye-Laws' 15,300.00 15,453.00 15,607.53 46,360.53
0090 L-Investiment 250.00 252.50 255.03 757.53
0100 Generali 100.00 101.00 102.01 303.01
TOTAL 265,375.00 | | 268,028.75 | | 270,709.04 | | 793,507.44
1 L-Infiq
1000 Is-Salarji 72,300.78 73,023.79 73,754.03 219,078.59
2000 Manutenzjoni u Xoghlijiet ohra 166,074.22 167,734.96 169,412.31 503,221.49
7000 L-Infiq Kapitali 27,000.00 27,270.00 27,542.70 81,812.70
TOTAL | 265,375.00 | | 268,028.75 | | 270,709.04 | | 804,112.79 |
BILANC FAVUR/(KONTRA) | 0.00 | | 0.00 | | 0.00 | | (10,605.35) |
X'KELLNA QABEL 118,697.00 118,697.00 118,697.00 118,697.00
X’GHANDNA ISSA 118,697.00 118,697.00 118,697.00 108,091.65

5.0. IT-TBASSIR DWAR IL-FINANZI U R-RENDIMENT
5.2 Thassir tad-Dhul ghal Tliet Snin
STIMA STIMA STIMA STIMA
Nru tal-
Kont Deskrizzjoni 2013 2014 2015 2013-2015
© ©) © ©
2 Id-Dhul
0000 Mill-Gvern
0001 Annwali 246,225.00 248,687.25 251,174.12 746,086.37
0002 Supplimentari 0.00 0.00 0.00
0003 Bzonnijiet Specjali 3,500.00 3,535.00 3,570.35 0.00
0004 Delegazzjonijiet Pubblici/Governattivi 0.00 0.00 0.00
0015 Hwejjeg Ohra 0.00 0.00 0.00
249,725.00 252,222.25 254,744.47 746,086.37
0020 11-'Bye-laws"'
0021 Servizzi Komunitarji 0.00 0.00 0.00
0036 Kontravenzjonijiet 4,500.00 4,545.00 4,590.45 13,635.45
0056 Ghotjiet Sponsorjali 0.00 0.00 0.00
0066 Generali 10,800.00 10,908.00 11,017.08 32,725.08
0067 Xiri ta® dokumenti ta® 1-offerti 0.00 0.00 0.00
15,300.00 15,453.00 15,607.53 46,360.53
0090 L-Investiment
0091 Imghax tal-Bank 250.00 252.50 255.03 757.53
0096 Sigurtajiet tal-Gvern 0.00 0.00 0.00
250.00 252.50 255.03 757.53
0100 Generali
0110 Donazzjonijiet 100.00 101.00 102.01 303.01
0120 Kontribuzzjonijiet 0.00 0.00 0.00
100.00 101.00 102.01 303.01
TOTAL 265,375.00 | | 268,028.75 | | 270,709.04 | | 793,507.44

5.0. IT-TBASSIR DWAR IL-FINANZI U R-RENDIMENT
5.3 Tbassir ta’ I-Infiq ghal Tliet Snin
STIMA STIMA STIMA STIMA
Nru tal-
Kont Deskrizzjoni 2013 2014 2015 2013-2015
© ©) © ©
1 L-Infiq
1000 Is-Salarji
1100 L-Onorarju tas-Sindku 5,400.00 5,454.00 5,508.54 16,362.54
1101 Allowance tal-Kunsillieri 6,500.00 6,565.00 6,630.65 19,695.65
1200 Pagi ta” I-Imjegati 44,000.00 44,440.00 44,884.40 133,324.40
1300 Bonus 7,000.00 7,070.00 7,140.70 21,210.70
1400 Dhul Supplimentari 0.00 0.00 0.00
1500 Kontribuzzjonijiet tas-Sigurta’ Soc¢jali 4,500.00 4,545.00 4,590.45 13,635.45
1600 Koncessjonijiet (‘Allowances’) 0.00 0.00 0.00
1700 Sahra 4,900.78 4,949.79 4,999.29 14,849.85
72,300.78 73,023.79 73,754.03 219,078.59
2000 Manutenzjoni u Xoghlijiet ohra
2100 Konsum tal-bzonn (dawl/ilma/tel. etc) 5,000.00 5,050.00 5,100.50 15,150.50
2200 Xiri ta® Materjal u Fornimenti 826.25 834.51 842.86 2,503.62
2300 Tiswijiet u Manutenzjoni 52,749.00 53,276.49 53,809.25 159,834.74
2400 Kera 2,100.00 2,121.00 2,142.21 6,363.21
2500 Shubija f"Ghaqgdiet Inter/Nazzjonali 250.00 252.50 255.03 757.53
2600 Spejjez ta’ 1-Ufficcju 4,000.00 4,040.00 4,080.40 12,120.40
2700 Trasport 500.00 505.00 510.05 1,515.05
2800 Safar u vvjaggar 0.00 0.00 0.00
2900 Taghrif lill-Pubbliku 2,000.00 2,020.00 2,040.20 6,060.20
3000 Spejjez ta’ Kuntratti 92,261.23 93,183.84 94,115.68 279,560.75
3100 Servizzi Professjonali 2,000.00 2,020.00 2,040.20 6,060.20
3200 Tahrig 287.74 290.62 293.52 871.88
3300 Ospitalita” u Servizzi lill-Komunita® 3,000.00 3,030.00 3,060.30 9,090.30
3400 Spejjez ohra li jinqalghu 0.00 0.00 0.00
3600 Spejjez tal-Gwardjani u Tribunal 1,100.00 1,111.00 1,122.11 3,333.11
166,074.22 167,734.96 169,412.31 503,221.49
7000 L-Infiq Kapitali
7001 Xiri ta® propjeta’ 0.00 0.00 0.00 0.00
7100 Bini 0.00 0.00 0.00 0.00
7200 Titjib 0.00 0.00 0.00 0.00
7300 Makkinarju u Apparat 0.00 0.00 0.00 0.00
7500 Progetti Specjali 27,000.00 27,270.00 27,542.70 81,812.70
27,000.00 27,270.00 27,542.70 81,812.70
TOTAL 265,375.00 | | 268,028.75 | | 270,709.04 | | 804,112.79

6.0. ZVILUPP KAPITALI
Nru. tal-Kont | Infieq Kapitali 2013 2014 2015 2013-2015
Nru. tal- e . . . . TOTAL
Progett Deskrizzjoni tal-Progett KONT PROGETT KONT PROGETT KONT PROGETT TAL-KONT
€ € € € € € €

7001 Xiri ta' Propjeta 0.00 0.00 0.00 0.00
7100 Bini u Kostruzzjoni 0.00 0.00 0.00 0.00
7200 Titjib 0.00 0.00 0.00 0.00
7300 Makkinarju u Apparat

7500 Progetti Specjali 27000 27270 27542.7 81812.7

Kisi ta' Toroq 27000 27270 27542.7

TOTAL Progetti Godda 27000 27270 2rs42.7 81812.7

